
ᑎᑎᕋᖅᑕᐅᑲᓐᓂᖅᑐᑦ 
 

ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ 
(ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑎᖓ. 1, 

2020-2021 
 
 

ᓇᐃᓈᖅᓯᒪᔪᑦ 
 

ᐱᖁᔭᒃᓴᖅ ᑖᓐᓇ ᐋᖅᑭᒋᐊᕆᔪᖅ 
ᐃᓚᒋᐊᕈᑎᓂᒃ ᑮᓇᐅᔭᖃᖅᑎᑦᑎᔾᔪᑎᓄᑦ 
ᐊᑭᓕᕆᐊᓕᓐᓂ ᐊᑭᑐᔫᑎᓄᑦ 
ᐊᐅᓚᔪᓐᓇᐅᑎᐅᓂᐊᕐᑐᓄᑦ ᓄᓇᕗᑦ 
ᒐᕙᒪᖏᓐᓄᑦ ᐊᕐᕌᒍᑕᒫᖅᓯᐅᑏᑦ 
ᐃᓱᓕᕐᕕᖓ ᒫᑦᓯ 31, 2021. 

ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ (ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑎᖓ. 1, 2020-

2021 
 

ᑖᒃᑯᐊ ᑲᒥᓯᓇᐅᑉ ᓇᓗᓇᐃᕐᓯᒪᔭᖏᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᓇᓚᐅᑦᓵᕐᑕᐅᓯᒪᔪᑦ 
ᐃᓚᒋᔭᐅᔪᑦ ᐅᖃᐅᓯᐅᓚᐅᖅᑐᓂᑦ, ᖃᑦᓯᐅᓂᖏᓐᓂ ᐋᖅᑭᑕᐅᓯᒪᔪᑦ ᑖᒃᑯᐊ 
ᓇᓗᓇᐃᖅᑕᐅᓯᒪᓂᖏᑦ ᑖᒃᑯᓄᖓ ᐱᖁᔭᕐᒥ ᐊᑐᕆᐊᖃᖅᑎᑕᐅᔪᖅ ᐊᑭᓕᕆᐊᓕᓐᓂᒃ 
ᑖᒃᑯᓄᖓ ᐊᑭᑐᔫᑎᓄᑦ ᐊᐅᓚᓂᕐᒧᑦ ᐊᑭᓕᐅᑏᑦ ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᐊᓯᖏᓐᓂᑦ 
ᐱᔾᔪᑕᐅᔪᓂᒃ ᑐᕌᖓᔪᓄᑦ ᓄᓇᕗᒃ ᒐᕙᒪᖓᓄ ᐊᕐᕌᒍᑕᒫᑦᓯᐅᑏᑦ ᐃᓱᓕᕝᕕᖓ ᒫᑦᓯ 
31, 2021; 
 
ᑲᔪᓯᔪᓐᓇᕐᓗᑎᒃ, ᑖᓐᓇ ᑲᒥᓯᓇᒋᔭᐅᔪᖅ ᓄᓇᕗᒻᒥ, ᐅᖃᐅᔾᔨᒋᐊᕈᑎᖏᑦ ᐊᒻᒪᓗ 
ᐊᖏᕈᑕᐅᓪᓗᑎᒃ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ, ᐊᑐᓕᖅᑎᑦᑎᕗᖅ ᐅᑯᓂᖓ: 
 
ᑐᑭᖓ 
1. ᑖᓐᓇ ᑐᑭᖓ ᐃᓚᒃᑲᓐᓂᖓᓂ 1−ᒥᒃ ᑖᒃᑯᓇᙶᖅᑐᖅ ᑮᓇᐅᔭᓕᕆᓂᖅ 
ᐊᐅᓚᑦᓯᓂᕐᓗ ᐱᖁᔭᖅ ᑐᕌᖓᔪᑦ ᑖᑦᓱᒧᖓ ᐱᖁᔭᕐᒥᒃ. 
 
ᑐᒃᓯᕋᐅᑎᑦ 
2. ᑖᒃᑯᓄᖓ ᑮᓇᐅᔭᑦ ᒥᒃᓵᓅᖓᔪᖅ ᐊᕐᕌᒍᖓ ᐃᓱᓕᕐᕕᒃᓴᓕᒃ ᒫᑦᓯ 31, 2021-ᒧᑦ. 
 
ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓐᓄᑦ 
3. ᐃᓚᒋᐊᖅᑕᐅᓂᖅ ᑮᓇᐅᔭᑦ ᐱᔪᓐᓇᐅᑎᖏᑦᑕ ᑖᒃᑯᐊ ᑮᓇᐅᔭᖃᖅᑎᑦᑎᔾᔪᑎᑦ 
(ᐊᑭᑐᔫᑎᓄᑦ) ᐱᖁᔭᖅ, 2020-2021 ᑖᒃᑯᐊ ᐊᖏᕈᑕᐅᓯᒪᔪᑦ ᑕᐃᑲᓂ ᑮᓇᐅᔭᓕᕆᓂᖅ 
ᐊᐅᓚᑦᓯᓂᕐᓗ ᐱᖁᔭᖓᓐᓂᑦ, ᑮᓇᐅᔭᐃᑦ ᐋᖅᑭᑦᑕᐅᓯᒪᔪᑦ ᐃᓚᒋᐊᕈᑏᑦ 
ᑮᓇᐅᔭᖃᖅᑎᑦᑎᔾᔪᑎᓐᓄᑦ ᐃᓚᒋᐊᕈᑕᐅᔪᓂᑦ ᓈᓴᐅᑎᖓᓂ ᑕᐃᑲᓂ 
ᓇᓗᓇᐃᔭᐃᔾᔪᑎᓃᑦᑐᑦ. 
 
ᐱᔾᔪᑎᖏᑦ ᑮᓇᐅᔭᖃᖅᑎᔾᔪᑎᒃᓴᓄᑦ 
4. ᑖᒃᑯᐊ ᑮᓇᐅᔭᑦ ᐃᓚᒋᐊᕈᑕᐅᔪᑦ ᑕᐃᑲᓂ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ 
ᓈᓴᐅᑎᖏᓐᓂᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓯᒪᔪᓂ ᑭᓯᐊᓂ ᐱᔾᔪᑕᐅᑎᓪᓗᒋᑦ 
ᐊᑭᓕᖅᑐᐃᔪᑦ ᐊᑭᑐᔫᑎᓄᑦ ᐊᐅᓚᓂᕐᒧᑦ ᐊᑭᓕᐅᑏᑦ ᑖᒃᑯᐊ ᐊᐅᓚᔪᓐᓇᐅᑎᐅᓂᐊᕐᑐᓄᑦ 
ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᐱᔾᔪᑎᒋᓪᓗᒋᑦ ᐊᓯᖏᑦ ᐊᑕᔪᐃᑦ ᑖᒃᑯᓄᖓ ᒐᕙᒪᒃᑯᑦ 
ᓄᓇᕗᒻᒥ, ᐊᖏᕈᑕᐅᓯᒪᔪᑦ ᑕᐃᑲᓂ ᓇᓗᓇᐃᔭᐃᔾᔪᑎᓂᒃ. 
 
ᐊᑐᖅᑕᐅᓯᒪᙱᑐᐃᑦ ᑮᓇᐅᔭᖃᖅᑎᑦᑎᔾᔪᑎᑦ 
5. ᐊᑐᐊᖅᓯᒪᔪᑦ ᑕᐃᑲᓂ ᐃᓚᖓᑎᒍ 36 ᐊᒻᒪᓗ 37-ᒥᒃ ᑮᓇᐅᔭᓕᕆᔾᔪᑎᓂᒃ 
ᐊᐅᓚᑦᑎᔩᑦ ᐱᖁᔭᖓᓂᒃ, ᑖᔅᓱᒪ ᐱᔪᓐᓇᕐᓂᕆᔭᖓᑦ ᐃᓗᐊᓂ ᐱᖁᔭᐅᑉ ᐊᐅᓚᔾᔪᑎᓄᑦ 

ᐊᑭᓕᐅᑎᑦ ᐱᔾᔪᑎᖃᖅᓱᑎᒃ ᐊᒻᒪᓗ ᖃᔅᓯᐅᓂᐊᕐᓂᖏᑦ ᓇᓗᓇᐃᔭᐃᔾᔪᑎᐅᑉ ᐃᓗᐊᓂ 
ᓇᓗᓇᐃᖅᑕᐅᓯᒪᔪᑦ ᐃᓱᓕᓐᓂᐊᖅᑐᖅ ᒫᑦᓯ 31, 2021. 
 
ᑮᓇᐅᔭᓕᕆᔾᔪᑎᑦ 
6. ᑮᓇᐅᔭᑦ ᐊᑐᖅᑕᐅᓯᒪᔪᑦ ᐃᓚᖓᓂ ᐱᔪᓐᓇᐅᑎᖏᑕ ᑖᑦᓱᒪᖓᑦ ᐱᖁᔭᕐᒥᖔᖅᑐᑎᒃ 
ᑭᒃᑯᑐᐃᓐᓇᕐᓄᑦ ᑭᓇᐅᔾᔭᓵᖁᑎᖃᕐᕕᖓᓂᑦ ᑖᒃᑯᐊ ᐊᖏᕈᑕᐅᓯᒪᔪᑦ ᐃᓚᖓᓃᑦᑐᑦ 72-ᒥᒃ 
ᐊᒻᒪᓗ 73-ᒧᑦ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓᓐᓂᑦ. 
 
ᐃᓛᒃᑯᖓᔪ ᑎᓕᓯᔪᓐᓇᐅᑏᑦ ᑎᑎᖅᑲᖁᑎᒍ 
7. ᐊᐅᓚᑕᐅᔪᑦ ᐊᑭᓕᐅᑎᓄᑦ ᐊᖏᕈᑕᐅᓯᒪᔪᑦ ᑕᐃᑲᓂ ᐃᓛᒃᑯᖓᔪ ᑎᓕᓯᔪᓐᓇᐅᑏᑦ 
ᑎᑎᖅᑲᖁᑎᒍ ᓈᓴᐅᑎᖓ. 6, 2020-2021, ᑎᑎᕋᖅᑕᐅᓯᒪᔪᑦ ᑕᐃᑲᓂ SI-011-2020, 
ᑖᒃᑯᐊ ᐋᖅᑭᒋᐊᖅᑕᐅᔪᑦ ᐅᑯᐊ ᒥᑭᓪᓕᒋᐊᖅᑎᐅᓪᓗᑎᒃ ᐊᖏᕈᑕᐅᓯᒪᔪᐃᑦ ᐊᐅᓚᑕᐅᓂᖏᑦ 
ᐊᑭᓕᐅᑎᓄᑦ ᑖᒃᑯᐊ ᐱᔾᔪᑎᒋᓗᒋᑦ ᐃᓕᓐᓂᐊᕈᑎᐅᔪᑦ ᑕᕝᕙᖓ $14,363,000 
ᑎᑭᐅᑎᓗᒍ $12,862,000-ᒧᑦ. 
 
ᐊᑐᓕᖅᑎᑕᐅᓂᖓ 
8. ᐱᖁᔭᖅ ᐃᓱᒪᓕᐊᖑᓯᒪᔪᖅ ᐊᑐᓕᖅᑎᑕᐅᓚᐅᓂᖓᓄᑦ ᐄᐳᓗ 1, 2020. 

ᓇᓗᓇᐃᖅᑕᐅᓯᒪᓂᖏᑦ 
 

ᐃᓚᒋᐊᕈᑏᑦ ᑮᓇᐅᔭᐃᑦ ᑮᓇᐅᔭᖃᖅᑎᑦᑎᔾᔪᑎᓄᑦ ᐊᑐᖅᑕᐅᓂᐊᖅᑐᑦ ᖃᒃᓯᐅᓂᖏᑦ 
ᐊᕐᕋᒍᑕᒫᖅᓯᐅᑏᑦ ᐃᓱᓕᕝᕕᓕᒃ ᒫᑦᓯ 31, 2021 

 
 
ᓂᕈᐊᕐᓂᖅ 2: ᐊᑭᑐᔫᑎᓄᑦ 
 
ᓈᓴᐅᑎᖓ ᐱᔾᔪᑎᖓ  ᑮᓇᐅᔭᑦ 
    
1. ᒐᕙᒪᓕᕆᔨᒃᑯᓐᓄᑦ $ 246,000 
2. ᑮᓇᐅᔭᓕᕆᓂᕐᒧᑦ (ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ) $ 4,025,000 
3. ᒪᓕᒐᓕᕆᔨᒃᑯᓐᓄᑦ $ 2,290,000 
4. ᐃᓕᖅᑯᓯᓕᕆᔨᒃᑯᓐᓄᑦ $ 197,000 
5. ᐃᓕᓐᓂᐊᕐᓂᓕᕆᔨᒃᑯᓐᓄᑦ $ 12,862,000 
6. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ $ 13,133,000 
7. ᐊᕙᑎᓕᕆᔨᒃᑯᓐᓄᑦ $ 1,558,000 
8. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ $ 89,642,000 
9. ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ $ 18,109,000 
10. ᐃᓄᓕᕆᔨᒃᑯᓐᓄᑦ $ 3,964,000 
    
    
ᑕᒪᒃᑭᕐᓗᒋᑦ ᐊᑭᑐᔫᑎᓄᑦ: $  146,026,000 
    
ᑕᒪᒃᑭᕐᓗᒋᑦ ᐃᓚᒋᐊᕈᑏᑦ ᑮᓇᐅᔭᖃᖅᑎᑦᑎᔾᔪᑎᓄᑦ: $  146,026,000 
 
ᐋᖅᑭᒋᐊᖅᑕᐅᔪᖅ: ᑕᓪᓕᒪᖓᓂ ᒪᓕᒐᓕᐅᕐᕕᒃ, ᓯᑎᐱᕆ 22, 2020 

